
Efni: Umsögn um framvarp til laga um ráðstafanir i nkisfjármálum (í samræmi við 
yfírlýsingu ríkisstjórnarinnar í tengslum við undirritun kjarasamninga o.fl.), 824. mál.

Fjármálaeftirlitið visar til tölvupósts efnahags- og skattaneíndar Alþingis, dags. 20. maí sl., 
þar sem óskað er umsagnar Fjármálaeftirlitsins um frumvarp til laga um ráðstafanir í 
ríkisflármálum (í samræmi við yfirlýsingu ríkisstjórnarinnar í tengslum við undirritun 
kjarasamninga o.fl.)s 824. mál, 139. löggjafarþing.

Meðal þeirra lagabreytinga sem lagðar eru til í frumvarpi þessu eru breytingar á lögum nr. 
129/1997 um skyldutryggingu lífeyrisréttinda og starfsemi lífeyrissjóða. Þar er lagt til í 16. gr. 
frumvarpsins að sett verði bráðabirgðaákvæði um að iðgjald launagreiðanda til VIRK 
Starfsendurhæfíngarsjóðs skuli vera 0,13% af iðgjaldsstofni lágmarksiðgjalds til 
skyldutryggingar lífeyrisréttinda og skuli það reiknast í fyrsta sinn eigi síðar en 1. september 
2011. Þá er kveðið á um skyldu lífeyrissjóða til að greiða 0,13% af iðgjaldsstofni sínum til 
VIRK Starfsendurhæfíngarsjóðs, í fyrsta sinn af iðgjaldsstofni janúarmánaðar 2012.

Frumvarp þetta er sama efnis og frumvarp sem lagt var fram á síðasta þingi: Frumvarp til laga 
um breytingar á lögum nr. 129/1997 um skyldutryggingu lífeyrisréttinda og starfsemi 
lífeyrissjóða og lögum nr. 113/1990 um tryggingargjald, 591. mál., 138. löggjafarþings. Það 
frumvarp varð ekki útrætt. Umsögn sú sem Fjármálaeftirlitið veitti um það frumvatp, með 
bréfi til efnahags- og skattanefhdar Alþingis, dags. 29. apríl 2010, á í mörgum tilvikum við 
um 16. gr. þess frumvarps sem hér er til umræðu.

A. 9. gr. Breyting á lögum nr. 90/2003 um tekjuskatt
í 9. gr. írumvarpsins er nýju bráðabirgðaákvæði bætt við lÖg um tekjuskatt nr. 90/2003. í 
ákvæðinu felst að við álagningu opinberra gjalda árið 2011 skuli lifeyrissjóðir greiða 
sérstakan skatt sem nemur 0,0972% af hreinni eign til greiðslu lífeyris. Er hér um 
undantekningu að ræða frá þeirri meginreglu sem birtist í 6. tölul. 4. gr. laga nr. 90/2003 að 
lífeyrissjóðir séu undanþegnir tekjuskattskyldu. Fjármálaeftirlitið vill vekja athygli á að hér, 
Hkt og í II. lið B þessarar umsagnar, er um grundvallarbreytingu að ræða. Lífeyrissjóðakerfið 
byggir á sjóðamyndun af iðgjöldum til öflunar lífeyrisréttinda sem öllum launamönnum og 
þeim sem stunda atvinnurekstur eða sjálfstæða starfsemi er skylt að greiða til lífeyrissjóðanna. 
Sjóðamyndun þessi hefur verið byggð upp á þann máta að frestað hefur verið skattlagningu 
þeirra iðgjalda, sem greidd eru til lífeyrissjóðanna og frestað hefur verið að skattleggja þá 
ávöxtun sem lífeyrissjóðir hafa náð á þau iðgjöld. Hefur skattlagning lífeyris þannig verið 
frestað þar til lífeyrir er greiddur úr sjóðunum.

Skattlagning þessi er tilkomin vegna viljayfirlýsingar ríkisstjómarinnar frá 3. desember 2010, 
nánar tiltekið 5. gr. þeirrar viljayfirlýsingar um nýja tegund vaxtaniðurgreiðslu þar sem leitað 
er leiða til að fjármálafyrirtæki og lífeyrissjóðir Qármagni nýja tegund tímabundinnar 
vaxtaniðurgreiðslu i gegnum vaxtabótakerfið. f frumvarpinu er gert ráð fyrir að 
lífeyrissjóðimir greiði með þessum sérstaka skatti 1.750 millj. kr.

Fjármálaeftirlitið telur það skapa varasamt fordæmi að heíja skattlagningu á lífeyrissjóðina til 
að fjármagna einstaka verkefhi, jafnvel þótt um sé að ræða verkefni sem eru allra góðra gjalda 
verð. Fjármálaeftirlitið gagnrýnir einnig að ekki liggi fyrir útreikningar á hvaða áhrif 
skattlagning þessi hafi á tryggingafræðilega stöðu lífeyríssjóðanna

B. 16. og 17. gr. Breyting á lögum nr. 129/1997 um skyldutryggingu lífevrisréttmda og 
starfsemi lífeyrissjóða 
I.
í greinargerð með 16. gr. segir að ráðherrar muni skipa samráðsnefnd aðila vinnumarkaðarins 
og stjómvalda til að koma fram með nánari tillögur um skipulag og samhæfingu 
starfsendurhæfingarmála fyrir 1. nóvember 2011, þar sem miðað verði við jafna 
kostnaðarskiptingu í þrjá hluta. Virðist því sem frumvarpsgreinin geri ráð fyrir sams konar 
fyrirkomulagi og frumvarp það sem lagt var fram á siðasta þingi, þar sem lífeyrissjóðir, 
launagreiðendur greiði hver um sig 0,13% af iðgjaldsstofni lágmarksiðgjalds til 
skyldutryggingar lífeyrisréttinda skv. 1. mgr. 3. gr. laga nr. 129/1997 og ríkissjóður greiði 
sama hlutfall með ráðstöfun tryggingargjalds,

Á árinu 2010 voru iðgjöld sem greidd voru til samtryggingardeilda lífeyrissjóðanna skv, 2. gr. 
laga nr. 129/1997 samtals 96,6 milljarðar kr. Samkvæmt því hefði framlag lífeyrissjöðanna til 
VIRK Starfsendurhæfingarsjóðs numið rúmum 1 milljarði kr. á árinu 2010.

Með þessu móti má því áætla að VIRK Starfsendurhæfingarsjóður myndi hafa rúmlega 3 
milljarða kr. í árlegar tekjur. Til samanburðar má nefha að allir lifeyrissjóðir landsins greiddu 
samtals 9,3 milljarða kr. í örorkulífeyri á síðasta ári. VIRK Starfsendurhæfingarsjóði eru því 
ætlaðir miklir flármunir til starfsemi sinnar.

n.
í 1. mgr. 16. gr. frumvarpsins segir að þrátt fyrir ákvæði 1. og 2. málsl. 2. mgr. 20. gr. laga nr. 
129/1997 skuli Hfeyrissjóðir greiða umrædd 0,13% af iðgjaldsstofni til VIRK 
Starfsendurhæfingarsjóðs.

í 20. gr. laga nr. 129/1997 er almenn skilgreining á starfsemi lífeyrissjóða, sem kveður á um 
að starfsemi þeirra skuli lúta að móttöku, varðveislu og ávöxtun iðgjalda og greiðslu lífeyris. 
Er í lagagreininni sérstaklega tekið fram að lífeyrissjóður skuli ekki hafa með höndum aðra 
starfsemi en þá sem að framan greinir og starfsemi sem fellur undir skilgreiningu á 
Hfeyrissjóði í 2. mgr. 1. gr. laganna, en þar segir að með Hfeyrissjóði sé átt við félag eða 
stofnun sem veitir viðtöku iðgjaldi til greiðslu lífeyris vegna elli til æviloka, örorku eða 
andláts samkvæmt nánari ákvæðum í I., II. og III. kafla laganna. f 2. mgr. 20. gr. laganna er 
sérstaklega tekið fram að Hfeyrissjóði sé ekki heimilt að inna af hendi framlög í öðmm 
tilgangi.

Augljóst má vera að íramangreint bráðabirgðaákvæði i 16. gr. frumvarpsins felur í sér 
breytingu á þeirri meginreglu núgildandi laga nr. 129/1997 að lífeyrissjóði sé ekki heimilt að



inna af hendi framlög í öðrum tilgangi en til greiðslu lífeyris vegna elli til æviloka, örorku eða 
andláts. Fjármálaeftirlitið vekur athygli á að hér er um grundvallarbreytingu að ræða, þar sem 
framlagi í lífeyrissjóði til skyldutryggingar lífeyrisréttinda er varið til annarra verkefna en að 
tryggja sjóðfélögum lífeyrisréttindi. Fjármálaeftirlitið telur að það skapi varasamt fordæmi að 
ráðstafa skyídubundnum lífeyrisiðgjÖldum með þeim hætti.

III.
í 1. mgr. 16. gr. frumvarpsins segir að þrátt fyrir ákvæði 1. og 2. málsl. 2. mgr. 20. gr. laga nr. 
129/1997 skuli lífeyrissjóðir greiða 0,13% af iðgjaldsstofni til starfsendurhæfmgar sjóðfélaga 
til VIRK Starfsendurhæfíngarsjóðs og sé fyrsta greiðsla reiknuð af iðgjaldsstofni 
janúarmánaðar 2012. í 17. gr. frumvarpsins segir hins vegar að ákvæði 16. gr, öðlist þegar 
gildi og gildi til 1. janúar 2012.

Fjármálaeftirlitið áttar sig ekki á hvemig greiðsluskylda lífeyrissjóðanna til VIRK 
Starfsendurhæfíngarsjóðs eigi að miðast við tímamark þegar ákvæðið um greiðsluskylduna er 
fallið úr gildi. Svo virðist sem hér sé um mistök að ræða, sem þurfí að lagfæra ef ætlunin er 
að þessi grein frumvarpsins verði að lögum.

IV.
Þrátt fyrir að Starfsendurhæfingarsjóði sé ætlað að hafa um þrjá milljarða króna í árlegar 
tekjur og lifeyrissjóðum landsins þar af ætlað að leggja til um einn milljarð kr. á ári, er ekki 
fyllilega Ijóst hvaða verkefnum sjóðurinn á að sinna og eftir hvaða lögum og reglum hann 
skuli starfa. í skipulagsskrá Starfsendurhæfingarsjóðs ses,, er þó að finna skilgreiningu á 
verkefnum félagins.

í 3. mgr. 16. gr. frumvarpsins segir að ráðherrar velferðannála og lífeyrismála skuli skipa 
samráðsnefnd aðila vinnumarkaðarins og stjómvalda til að koma fram með nánari tillögur 
um skipulag og samhæfíngu starfsendurhæfingarmála fyrir 1. nóvember 2011... . Þá skal 
nefndin fyrir sama tímamark leggja fram tillögur að skýmm lagaramma eða umgjörð [VIRK] 
Starfsendurhæfingarsjóðs, m.a. varðandi greiðsluskyldu, ábyrgð og eftirlit“

Fjármálaeftirlitið telur eðlilegt að hlutverk og verksvið Starfsendurhæfíngarsjóðs væri betur 
skýrt en gert er með þessu bráðabirgðaákvæði, en firumvarpsgreinin virðist ekki gera ráð fyrir 
því sérstaklega að fjármálaráðherra tilgreini verkefni sjóðsins eða ráðstöftin flármuna hans 
með reglugerð. Þá er ekkert kveðið á um hvernig skuli háttað eftirliti með ráðstöfun þeirra 
fjármuna sem renna til sjóðsins.

Fjánnálaeftirlitið telur eðlilegt að greiðsluskylda lífeyrissjóðanna verði ekki virk, fyrr en 
framangreind samráðsnefnd hefur lokið störfum sínum og þær reglur sem eðlilegt er að settar 
verði um starfsemi þessa liggi fyrir.

V.
Fjármálaeftirlitið vill ennfremur benda á það sem fram kom í framangreindri umsögn þess til 
nefndarinnar, dags. 29. apríl 2010, að þegar sameignarfélagið Starfsendurhæfíngarsjóður ses. 
var stofnað í maí 2008 vom stofhaðilar þess ASÍ, SA, BSRB, BHM, Kennarasamband 
íslands, Launanefnd sveitarfélaga, Reykjavíkurborg og flármálaráðherra fyrir hönd ríkissjóðs. 
Fulltrúar þessara samtaka eiga aðild að stjóm sjóðsins. Aðild að sjóðnum og stjómun hans 
virðist fyrst og fremst hafa byggst á samkomulagi samtaka atvinnurekenda og stærstu 
landssamtaka stéttarfélaga. Þótt fjöldi stofhaðila beri með sér að reynt hafi verið að skapa



víðtæka sátt um rekstur sjóðsins, verður þó ekki fram hjá því litið að ekki er gert ráð fyrir 
beinni aðild lífeyrissjóðanna sjálfra að rekstri hans, þrátt fyrir greiðsluskyldu þeirra til 
sjóðsins. Landssamtök lífeyrissjóða eiga til að mynda ekki beina aðild að stjómun sjóðsins. 
Þar að auki em starfandi margir lífeyrissjóðir sem em utan þeirra landssamtaka stéttarfélaga 
sem aðild eiga að VIRK Starfsendurhæfingarsjóði, eins og hann er nefndur i írumvarpinu. 
Lætur nærri að iðgjöld til samtryggingardeilda þessara sjóða nemi um 12% greiddra iðgjalda.

Fjármálaeftirlitið telur óeðlilegt að lögð sé greiðsluskylda alífeyrissjóði sem nemur um 120 
milljónum kr. á ári til óopinbers aðila, án þess að þessir lífeyrissjóðir hafí beina eða óbeina 
aðild að stjómun eða rekstri þess aðila.

VI.
Fjármálaeftirlitið bendir jafnframt á að í greinargerð með þessu ákvæði er engin tilraun gerð 
til að leggja mat á hvaða áhrif þessi gjaldtaka geti haft á tryggingafræðilega stöðu 
lífeyrissjóðanna til lengri tíma.

Með hliðsjón af framangreindum athugasemdum mælir Fjármálaeftirlitið ekki með því að 16. 
gr. frumvarpsins verði lögleidd óbreytt.

Virðingarfyllst,

FJÁRMÁLAEFTiRLÍTIÐ

Halldóra E. Ólafsdóttir OlafurE. Friðriksson


